ԱՄՓՈՓԱԹԵՐԹ
«ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2022 ԹՎԱԿԱՆԻ ՍԵՊՏԵՄԲԵՐԻ 29-Ի N 1509-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ
	Կրթության տեսչական մարմին
	
	01/05.1/727-2025
28.07.2025

	2-րդ կետում ներկայացված է «…ամփոփիչ աշխատանքների տարբերակների համապատասխանութան,…» ձևակերպումը, որից հարց է ծագում` ինչի՞ն է վերաբերում տարբերակների համապատասխանությունը. եթե թեմայի համապատասխանության մասին է, ապա առաջարկվում է «տարբերակներ» բառից հետո հանել «համապատասխանության» բառը, իսկ եթե թեմայի համապատասխանության մասին չէ, այլ, օրինակ, գնահատման չափանիշների, ապա այս տեսանկյունից առաջարկվում է կատարել հստակեցումներ:
	
	

	2-րդ կետի համաձայն ուսուցիչը պետք է ներկայացնի «բնութագրերի մեկական նմուշ»։ Ըստ հանրակրթության պետական նոր չափորոշչի հաստատության 1-4-րդ դասարաններում և 5-րդ դասարանի առաջին կիսամյակում սովորողի կիսամյակային ամփոփիչ գնահատումը կատարվում է բնութագրման միջոցով: Այս պարագայում, եթե ուսուցիչը դասավանդում է բարձր դասարաններում, ապա ինչպե՞ս է ներկայացնելու բնութագրերը․ ըստ հանրակրթության պետական նոր չափորոշչի, նրա առջև բարձր դասարանների սովորողների համար բնութագիր կազմելու պահանջ սահմանված չէ։ Առաջարկվում է բնութագրերի մասով սահմանել «առկայության դեպքում» պահանջը։ 

	
	Չի ընդունվել՝ այն հիմնավորմամբ, որ, անկախ դասավանդման դասարաններից, ուսուցիչը պետք է բնութագրեր կազմելու կարողունակություն ունենա, հատկապես նկատի ունենալով, որ ոչ միայն տարրական դպրոցում է բնութագրող գնահատում իրականացվում, հետևաբար յուրաքանչյուր ուսուցիչ (բացի դասվարից) կարող է դասավանդել նաև 5-րդ դասարանում: Բացի դրանից, կան առարկաներ, որոնք դասավանդում է և՛ տարրական, և՛ հիմնական դպրոցի ուսուցիչը, կամ աշխատանքը համատեղում է հիմնական և ավագ դպրոցներում:
Վերոգրյալով պայմանավորված կարևորվում է ուսուցչի կողմից բնութագրող գնահատման կարողունակության փաստումը տարակարգի համար դիմելիս:

	3-րդ կետի «ե» ենթակետով ուսուցչի համար սահմանված է «դասագրքի հեղինակ, ուսումնական նյութի հեղինակ կամ համահեղինակ լինելու» պահանջը, իսկ «է»  ենթակետով՝ «...կամ դասագրքերի փորձաքննության գործընթացում ընգրկվածության մասին հավաստող տեղեկանք»-ի ներկայացման պահանջ․ Կրթության, գիտության, մշակույթի և սպորտի նախարարի 2022 թվականի հունիսի 9-ի N 20-Ն հրամանի  Հավելված 1-ի 40-րդ կետի համաձայն՝ թեկնածուն չի կարող լինել հանձնաժողովի անդամ, եթե դասագրքերի ստեղծման մրցույթին ներկայացված ուսումնական նյութի հեղինակ է կամ համահեղինակ: Իրավական կարգավորումների միջև հակասությունը բացառելու նպատակով՝ առաջարկվում է այս տեսանկյունից կատարել վերանայում և կետում ներառել համապատասխան իրավական ակտին ուղղված հղում: 
	
	Քանի որ «է» կետում «կամ»-ով երկու տարբեր չափանիշներ են սահմանված, հետևաբար «ե» կետում սահմանված պահանջին համադրելի է «է» կետով սահմանված առաջին պայմանը:

	3-րդ կետի «ե» ենթակետում ներկայացված «դասագրքի, ուսումնական նյութի, երաշխավորված ուսումնաօժանդակ ձեռնարկի» ներկայացման միասնական պահանջը առաջարկվում է փոխարինել նշված փաստաթղթերից որևէ մեկի ներկայացման պահանջով․ «դասագիրք, ուսումնական նյութ, երաշխավորված ուսումնաօժանդակ ձեռնարկ (հեղինակ կամ համահեղինակ)» բառերը փոխարինել «դասագիրք կամ ուսումնական նյութ կամ երաշխավորված ուսումնաօժանդակ ձեռնարկ (հեղինակ կամ համահեղինակ)» բառերով կամ նշված փաստաթղթերի ներկայացման միասնական պահանջը՝ սահմանել միայն 4-րդ կարգի տարակարգի տրամադրման համար։
	
	Ընդունվել է, ենթակետը խմբագրվել է:

	3-րդ կետի «գ» ենթակետում սահմանված «ուսուցչի վերապատրաստողի վկայականը» և «իրականացված վերապատրաստումների մասին տեղեկանքը» բովանդակային կշռով տարբեր են. առաջին դեպքում փաստում է միայն փաստաթղթի առկայությունը, որից միանաշանակ չէ, թե արդյո՞ք ուսուցիչն իրականացրել է վերապատրաստման դասընթացներ, իսկ երկրորդի պարագայում փաստաթուղթը արձանագրում է ուսուցչի գործուն ընդգրկվածությունը այդ գործընթացին: Առաջարկվում է սահմանել վերապատրաստողի վկայականի և իրականացված վերապատրաստումների մասին տեղեկանքի ներկայացման միասնական պահանջ: Ընդ որում վերապատրաստողի վկայականը կարող է ներկայացվել առկայության դեպքում:
	
	Ընդունվել է:
3-րդ կետի «զ» ենթակետը խմբագրվել է:

	Միաժամանակ նաև՝ Որոշման Հավելվածի՝

· 25-րդ կետի 3-րդ ենթակետը լրացնել հետևյալ բառերով՝ «ինչպես նաև Կրթության տեսչական մարմնի կողմից օրենքով սահմանված կարգով իրականացված տեսչավորման արդյունքում կազմված՝ տվյալ ուսուցչի դասավանդման բնութագիրը (առկայության դեպքում)»․
· 25-րդ կետը լրացնել նոր՝ 8-րդ ենթակետով՝ «8) տարակարգ ստանալու համար դիմելու նախորդ մեկ տարվա ընթացքում Հայաստանի Հանրապետության կառավարության սահմանած կարգով տեսչավորման գործընթացում որպես դասալսող մասնագետ ներգրավված լինելու դեպքում՝ Կրթության տեսչական մարմնի կողմից նրան տրված դասալսումների ամփոփ բնութագիրը (առկայության դեպքում):»․
· [bookmark: _Hlk204293355]26-րդ կետի 3-րդ ենթակետում «2-7-րդ» թվերը փոխարինել «2-8-րդ» թվերով.
· 31-րդ կետի 1-ին և 2-րդ ենթակետերում «1-7-րդ» թվերը փոխարինել «1-8-րդ» թվերով։
	
	


Չի ընդունվել՝ այն հիմնավորմամբ, որ կարող են անհավասար պայմաններ ստեղծվել այն ուսուցիչների համար, որոնց դպրոցը առաջիկա տեսչավորման ցանկում ընդգրկված չէ, կամ ուսուցիչը տեսչավորման գործընթացում որպես դասալսող ընդգրկված չէ:

	ՀՀ տարածքային կառավարման և ենթակառուցվածքների նախարարություն
	
	ԴԽ/15․3/26129-2025
31.07.2025

	«Հայաստանի Հանրապետության կառավարության 2022 թվականի սեպտեմբերի 29-ի N 1509-Ն որոշման մեջ փոփոխություններ կատարելու մասին» Հայաստանի Հանրապետության կառավարության որոշման նախագիծը քննարկվել է ՀՀ մարզպետների աշխատակազմերի հետ։
 Նախագծի վերաբերյալ առաջարկություններ չկան։
	
	Ընդունվել է ի գիտություն:

	Երևանի քաղաքապետարան
	
	01/100311-25
01.08.2025

	Ի պատասխան Ձեր՝ 2025 թվականի հուլիսի 21-ի թիվ 01/09.1/22098-2025 գրության` «Հայաստանի Հանրապետության կառավարության 2022 թվականի սեպտեմբերի 29-ի N 1509-Ն որոշման մեջ փոփոխություն կատարելու մասին» որոշման նախագծի (այսուհետ՝ Նախագիծ) վերաբերյալ հայտնում ենք հետևյալը.
«Նորմատիվ իրավական ակտերի մասին» օրենքի 16-րդ հոդվածով ամրագրված են նորմատիվ իրավական ակտերում որոշ շաղկապների և բառերի կիրառման կանոնները: Մասնավորապես 16-րդ հոդվածի 1-ին մասի համաձայն՝ նորմատիվ իրավական ակտում նորմի կիրառման համար թվարկված բոլոր պայմանների առկայությունը պարտադիր է, եթե իրավական ակտում`
1) նշված նորմի կիրառումը պայմանավորված է միայն «և» կամ «ու» շաղկապով բաժանված պայմաններով, կամ
2) նշված նորմի կիրառումը պայմանավորված է միայն ստորակետերով բաժանված պայմաններով, կամ
3) նշված նորմի կիրառումը պայմանավորված է ստորակետերով և «և» կամ «ու» շաղկապով բաժանված պայմաններով:
Միևնույն ժամանակ նույն հոդվածի 3-րդ մասի համաձայն՝ նորմատիվ իրավական ակտում նորմի կիրառման համար թվարկված բոլոր պայմաններից բավական է միայն մեկի կամ թվարկված պայմաններից առնվազն մեկի առկայությունը, եթե իրավական ակտում`
1) նշված նորմի կիրառումը պայմանավորված է «կամ» շաղկապով բաժանված պայմաններով, կամ
2) նշված նորմի կիրառումը պայմանավորված է ստորակետերով և «կամ» շաղկապով բաժանված պայմաններով:
Հաշվի առնելով վերոգրյալը՝ հայտնում ենք, որ նորմատիվ իրավական ակտում նորմի կիրառման պայմանները նախատեսելիս, եթե բավարար է թվարկված պայմաններից որևէ մեկի առկայությունը, ապա դրանք միմյանցից անհրաժեշտ է բաժանել «կամ» շաղկապով: Իսկ այն դեպքերում, երբ նորմի կիրառման համար անհրաժեշտ է թվարկված պայմաններից բոլորի առկայությունը, ապա պայմանները միմյանցից բաժանվում են «և» կամ «ու» շաղկապով կամ ստորակետերով:
Այս համատեքստում առաջարկում ենք վերանայել Նախագծի 3-րդ կետով փոփոխվող 26-րդ կետի 4-րդ ենթակետի «ե» և «է» պարբերությունները:
	
	Ընդունվել է, «ե» ենթակետը խմբագրվել է:

	ՀՀ ֆինանսների նախարարություն
	
	01/11-4/17054-2025
06.08.2025

	Ի պատասխան Ձեր սույն թվականի հուլիսի 21–ի N 01/09.1/22098-2025 գրության՝ Ֆինանսների նախարարությունն ուսումնասիրել է «Հայաստանի Հանրապետության կառավարության 2022 թվականի սեպտեմբերի 29-ի N 1509-Ն որոշման մեջ փոփոխություն կատարելու մասին» ՀՀ կառավարության որոշման նախագիծը և հայտնում է, որ դիտողություններ և առաջարկություններ չունի:
	
	
Ընդունվել է ի գիտություն:







	ՀՀ արդարադատության նախարարություն
	
	/30,2/39751-2025
05.09.2025

	1. Նախագծի 3-րդ կետի 4-րդ ենթակետի «ա» պարբերությամբ նոր խմբագրությամբ նշվում է «Մասնագիտական պատասխանատվության ստանձնում» թեմայի շրջանակում նախարարության կողմից երաշխավորված որևէ դասընթացի վերապատրաստման վկայական, մինչդեռ ինչպե՛ս գործող կարգավորմամբ, այնպես էլ Հայաստանի Հանրապետության կրթության, գիտության, մշակույթի և սպորտի նախարարի 2022 թվականի օգոստոսի 5-ի «Հանրակրթական ուսումնական հաստատության ուսուցչի մասնագիտական չափանիշները սահմանելու մասին» N 30-Ն հրամանի հավելվածի 1-ին կետի 10-րդ կետում և Հայաստանի Հանրապետության կրթության, գիտության, մշակույթի և սպորտի նախարարի 2024 թվականի նոյեմբերի 27-ի «Մասնագիտական պետական ուսումնական հաստատությունների մանկավարժական աշխատողների տարակարգի շնորհման կարգը, տարակարգի շնորհման հանձնաժողովի ձևավորման, դրա գործունեության և տարակարգի բնութագրիչները, տարակարգերի շնորհման համար անհրաժեշտ փաստաթղթերի ցանկը սահմանելու մասին» N 77-Ն հրամանի հավելված 2-ի 3-րդ կետի 2-րդ ենթակետի «թ» պարբերությունում սահմանվում է «մասնագիտական զարգացման համար պատասխանատվության ստանձնում» ձևակերպումը։ Այս առումով գտնում ենք, որ անհրաժեշտ է Նախագծի 3-րդ կետի 4-րդ ենթակետի «ա» պարբերությունում «Մասնագիտական պատասխանատվության ստանձնում» բառերը փոխարինել «Մասնագիտական զարգացման համար պատասխանատվության ստանձնում» բառերով։
	
	Ընդունվել է, կետը խմբագրվել է:

















	2. Նախագծի 3-րդ կետով Որոշման հավելվածի նոր խմբագրությամբ շարադրվող 26-րդ կետի 4-րդ ենթակետի «բ» պարբերությունում մասնագիտական զարգացման ապահովման պահանջի բավարարում է համարվում նաև նախարարության հետ համագործակցող (նախարարության կողմից երաշխավորված) տեղական կամ միջազգային կազմակերպություններում կամ հարթակներում կամ Եվրոպական դպրոցների համագործակցության «Իթվիննինգ» ծրագրում վերապատրաստման վկայականի առկայությունը, մինչդեռ հիմնավորումից պարզ չէ, թե արդյոք նախարարության հետ համագործակցող կազմակերպությունները նույնացվում են նախարարության կողմից երաշխավորված կազմակերպությունների հետ։
	
	Ընդունվել է, կետը խմբագրվել է:

	3. Որոշման հավելվածի 26-րդ կետի 4-րդ ենթակետում որպես երրորդ և չորրորդ աստիճանի տարակարգի շնորհման համար անհրաժեշտ փաստաթղթեր սահմանված են մասնագիտական բարեվարքություն, ժողովրդավարական և քաղաքացիական կարողունակություն՝ մասնագիտական համայնքների, ուսուցիչների՝ մասնագիտական հիմունքներով ձևավորված կազմակերպությունների, արհմիությունների աշխատանքներին մասնակցության մասին տեղեկատվություն, այդ կազմակերպություններից, պետական կառավարման համակարգի մարմիններից ստացված շնորհակալագրեր, պատվոգրեր, այլ պարգևներ («Հայաստանի Հանրապետության պետական պարգևների և պատվավոր կոչումների մասին» ՀՀ օրենք), մինչդեռ Նախագծի կարգավորմամբ վերոնշյալ փաստաթղթերը չեն նշվել որպես անհրաժեշտ փաստաթղթեր։ Այս առումով գտնում ենք, որ հիմնավորման մեջ անհրաժեշտ է կատարել նշում այն մասին, թե ինչ նպատակով չի նախատեսվում վերոնշյալ փաստաթղթերի ներառումը տարակարգի շնորհման համար։
	
	Ընդունվել է, հիմնավորումը խմբագրվել է:

	4. Նախագծի 3-րդ կետի 4-րդ ենթակետի «է» պարբերությունում նշվում է կրթության զարգացման և նորարարությունների ազգային կենտրոնի, Հանրապետական մանկավարժահոգեբանական կենտրոնի, Կրթական տեխնոլոգիաների ազգային կենտրոնի, Գնահատման և թեստավորման կենտրոնի կողմից իրականացվող փորձագիտական աշխատանքներում (մշակում, փորձաքննություն) կամ դասագրքերի փորձաքննության գործընթացում ընդգրկվածության մասին հավաստող տեղեկանք, մինչդեռ Որոշման հավելվածի 4-րդ կետի 3-րդ ենթակետում նշվում են հիշատակված կազմակերպությունների կրճատ անվանումները, ուստի հիմք ընդունելով «Նորմատիվ իրավական ակտերի մասին» օրենքի 15-րդ հոդվածի 2-րդ մասի դրույթները, որոնց համաձայն՝ նորմատիվ իրավական ակտում միևնույն միտքն արտահայտելիս կիրառվում են միևնույն բառերը, տերմինները կամ բառակապակցությունները` որոշակի հերթականությամբ, գտնում ենք, որ անհրաժեշտ է Նախագծի 3-րդ կետի 4-րդ ենթակետի «է» պարբերության բովանդակությունը համապատասխանեցնել Որոշման հավելվածի 4-րդ կետի համապատասխան կարգավորումներին։
	
	Ընդունվել է, խմբագրվել է:

	5. Միաժամանակ հարկ է նշել, որ Նախագծի 3-րդ կետի համաձայն, որպես երրորդ և չորրորդ աստիճանի տարակարգի շնորհման համար անհրաժեշտ փաստաթուղթ, սահմանվում է 4-րդ ենթակետով սահմանվող մասնագիտական զարգացման ապահովումը, այդ թվում՝ թվարկվող ամբողջ պարբերություններով սահմանվող փաստաթղթերը։ Այս առումով գտնում ենք, որ պարզ չէ, թե արդյոք թվարկված բոլոր փաստաթղթերի միաժամանակյա ներկայացումն է հանդիսանում նշված պահանջի ապահովման հիմք, թե նշվածներից միայն մեկի ներկայացումն արդեն իսկ բավարար է, եթե այո, ապա անհրաժեշտ է «այդ թվում» ձևակերպումը փոխել և վերոնշյալի մասին նախատեսել համապատասխան կարգավորում։
	
	Ընդունվել է, կետը խմբագրվել է:

	6. Միաժամանակ գտնում ենք, որ անհրաժեշտ է Նախագծի 2-րդ և 3-րդ կետերը շարադրել որպես Նախագծի 1-ին կետի համապատասխանաբար 1-ին և 2-րդ ենթակետեր, իսկ Նախագծի 4-րդ կետը շարադրել որպես 2-րդ կետ։
	
	Ընդունվել է, խմբագրվել է:

	Վարչապետի աշխատակազմի տեսչական մարմինների աշխատանքների համակարգման գրասենյակ
	
	02/11/33694-2025
16.10.2025

	Նախագծի 1-ին կետի 2-րդ ենթակետի 3-րդ պարբերությամբ սահմանվում է, որ տարակարգի առաջին և երկրորդ աստիճանի տարակարգի շնորհման համար անհրաժեշտ է ներկայացնել 25-րդ կետի 2-7-րդ ենթակետերով պահանջվող փաստաթղթերը, միաժամանակ Նախագծի 1-ին կետի 1-ին ենթակետի բ պարբերությամբ գործող կարգի 25-րդ կետի 7-րդ ենթակետը խմբագրվում է, մասնավորապես՝ սահմանվում է, որ առաջին և երկրորդ աստիճանի տարակարգի շնորհման համար անհրաժեշտ փաստաթուղթ է հանդիսանալու նաև՝ սովորողի բնութագիր կազմելու պահանջը:
Վերոգրյալ դրույթը կրում է իմպերատիվ բնույթ, միևնույն ժամանակ, հարկ եմ համարում հայտնել, որ Կառավարության 2010 թվականի ապրիլի 8-ի «Հանրակրթության պետական չափորոշչի ձևավորման և հաստատման կարգը և հանրակրթության պետական չափորոշիչը հաստատելու, Հայաստանի Հանրապետության կառավարության 2004 թվականի մայիսի 27-ի N 771-Ն և հունիսի 17-ի N 900-Ն որոշումներն ուժը կորցրած ճանաչելու մասին» N 439-Ն որոշման 44-րդ կետի համաձայն՝ սովորողի ուսումնառության արդյունքները գնահատվում են 1-4-րդ դասարաններում և 5-րդ դասարանի սովորողի կիսամյակային ամփոփիչ գնահատումը կատարվում է բնութագրման միջոցով, իսկ ավելի բարձր դասարաններում դասավանդող մանկավարժների համար նման պահանջ սահմանված չէ, միաժամանակ նույն կարգի 50-րդ կետով սահմանված է, որ 4-րդ դասարանում իրականացվում է ամփոփիչ գնահատում՝ բնութագրման միջոցով, 9-րդ դասարանում՝ ավարտական քննություններ, 12-րդ դասարանում՝ պետական ավարտական քննություններ միջոցով: Հետևաբար, եթե մանկավարժը դասավանդում է 9-րդ կամ 12-րդ դասարաններում, ապա ինչպե՞ս է ներկայացնելու բնութագրերը, որպես տարակարգի շնորհման համար անհրաժեշտ փաստաթուղթ: 
Հաշվի առնելով գործող իրավական կարգավորումները՝ առաջարկում եմ բնութագրերի մասով սահմանել բացառություն՝ նշելով, որ դրանք պետք է ներկայացվեն միայն առկայության դեպքում, ինչպես սահմանված է Նախագծի 1-ին կետի 2-րդ ենթակետի 4-րդ պարբերությունում՝ մասնագիտական զարգացման ապահովման մասին փաստող հիմքերի պարագայում։
	
	[bookmark: _GoBack]   Հայտնում եմ, որ բնութագրող գնահատումը ժամանակակից կրթական գործընթացում ունի առանցքային նշանակություն, քանի որ այն ապահովում է սովորողի առաջընթացի համապարփակ և զարգացնող գնահատում։ Բնութագրող գնահատման տեխնիկային տիրապետելը համապատասխանում է հանրակրթության նոր պետական չափորոշչի տրամաբանությանը, որը շեշտադրում է շարունակական զարգացումը, անհատական մոտեցումը, կարողունակությունների ձևավորումը և սովորողի հաջողության հավասար հնարավորությունները։ Այդ պատճառով այն այլևս պարզապես գնահատման մեթոդ չէ, այլ՝ զարգացնող, մարդակենտրոն ուսուցման անբաժանելի բաղադրիչ, որի տիրապետումը պարտադիր է յուրաքանչյուր ժամանակակից ուսուցչի համար։ Անկախ դասավանդման դասարաններից, ուսուցիչը պետք է բնութագրեր կազմելու կարողունակություն ունենա, հատկապես նկատի ունենալով, որ ոչ միայն տարրական դպրոցում է բնութագրող գնահատում իրականացվում, հետևաբար յուրաքանչյուր ուսուցիչ (բացի դասվարից) կարող է դասավանդել նաև 5-րդ դասարանում: Բացի դրանից, կան առարկաներ, որոնք դասավանդում է և՛ տարրական, և՛ հիմնական դպրոցի ուսուցիչը, կամ աշխատանքը համատեղում է հիմնական և ավագ դպրոցներում: 
Վերոգրյալով պայմանավորված կարևորվում է ուսուցչի կողմից բնութագրող գնահատման կարողունակության փաստումը տարակարգի համար դիմելիս՝ որպես ժամանակակից ուսուցչի մասնագիտական կարողունակություն:



	
	
	



